
SİYASƏT

Yeni tarixi mərhələdə milli ideya 
,V Pəqalə

Azərbaycan b|yük bəşəri keyfiy- 
yətlərini bütün dünyaya nümayiş  
etdirə bilmişdir.

+eydər ƏLİ<EV�  
Ümummilli lider

Milli qürXr
Bu anlayışın ayrı-ayrı məna çalarları 

ilə bağlı fikirlər fərqli ola bilər. Lakin onla-
rın hər biri üçün ortaq əlamətlər də vardır. 
Müasir fəlsəfi-elmi və politoloji ədəbiyyat-
larda “milli qürur” anlayışını insanın öz 
vətəninə patriotik sevgi hissinin olması 
ilə izah edirlər. Buraya fərdin müəyyən bir 
millətə məxsus olduğunu dərk etməsi də 
daxildir. Millətə məxsusluğun dərk edil-
məsi isə maraqların, milli mədəniyyətin, 
dilin və dinin ümumiliyini anlamaqla sıx 
bağlıdır. 

Bu duyğuların və bütövlükdə, sosi-
al-psixoloji münasibətin formalaşmasında 
Vətən irsinin möhtəşəmliyini dərk etmək 
və onu tam qəbul etmək ciddi rol oyna-
yır. Milli qüruru olan hər bir insan üçün 
bu, ilhamverici və yaradıcı başlanğıcdır. 
Burada Vətən irsi dedikdə, maddi və 
mənəvi zənginlik sintezdə nəzərdə tutu-
lur. Onu da vurğulayaq ki, milli qürur fər-
di məhdud etnomərkəzçiliyə sövq etmir. 
dünki milli qürurun başqa vacib özəlliyi 
insanın digər xalqların da özünəməxsus 
mədəniyyətinin və dəyərlərinin olduğunu, 
həm də universal ümumbəşəri dəyərlərin 
mövcudluğunu qəbul etməklə bağlıdır. Bu 
mənada, milli qürur ümumbəşəri dəyərlər 
sistemində insanın məxsus olduğu xalqın 
dünya duyumunun, mədəni özəlliyinin və 
mental-duyğusal kimliyinin ümumbəşəri 
kontekstini dərindən anlamaq zəruridir. 
Hətta bu, sadəcə passiv “qəbuletmə” 
deyildir – başqalarının təcrübələrindən 
faydalanmaq zərurətini fəaliyyətdə, dav-
ranışda anlamaqdır. 

Milli qürurun təqdim etdiyimiz qısa 
fəlsəfi izahı göstərir ki, bu, çox ciddi mə-
naya malik və əhəmiyyətli sosial-mədəni 
funksiya yerinə yetirən faktordur. Prezi-
dent İlham Əliyevin bir mərhələnin uğur-
lu yekununda xüsusi olaraq milli qürur 
fenomenini üç dayaq faktordan biri kimi 
təqdim etməsi heç də təsadüfi deyildir. 
Əksinə, bu, dövlət başçısının dövlət, ölkə, 
cəmiyyət və ayrı-ayrı fərdlərin (sosiallaş-
ma kontekstində – vətəndaşların) qarşı-
lıqlı münasibətlərində ahəngdarlığı, har-
moniyanı, sinergetik effekti milli dövlətçilik 
kontesktində təmin etmənin mühüm as-
pektini önə çəkməsidir. 

Burada uğurlu liderin çox dərin yara-
dıcılıq, mənəvi, mədəni, sosial-psixoloji 
qatlarda düşündüyünü və müasir çağı-
rışlara uyğun konseptual və praktiki fəa-
liyyət mövqeyi formalaşdırdığını görürük. 
Bundan başqa, İlham Əliyev milli qüruru 
avtomatik olaraq milli ideyanın əsas kom-
ponentlərindən biri kimi mənalandırmaqla 

indiki mövcud olan reallıqdan gələcəyə 
uğurlu baxışın və fəaliyyət konsepsiya-
sının “yol xəritəsi”ni də göstərmiş olur. 
Həmin kontekstdə milli qürurla milli ideya 
arasındakı fəlsəfi-sinergetik bağlantının 
aydınlaşdırılması keçilmiş mərhələnin 
adekvat dərki ilə yanaşı, yeni tarixi mər-
hələdə uğurlu milli ideya formulunu müəy-
yən etmək baxımından da vacibdir. gncə, 
milli qürurun əsas tərkib faktorlarının təh-
lilinə baş vuraq.  

Vətən VevJiVi
“Patriotizm” sözü yunancadır, “Vətən”, 

“Ata yurdu” və “həmvətənim” anlamını 
verir. Bu, fəlsəfə və politologiyada siyasi 
prinsiplə sosial hissin sintezi kimi dərk 
edilir. Həmin çərçivədə də Vətənə dərk 
edilmiş sevgi, sadiqlik və ona özünü qur-
ban verməyə hazır olmaq, öz xalqına, 
onun ənənələrinə dərk edilmiş sevgiyə 
malik olmaq kimi məqamları ehtiva edir. 

Deməli, patriotik sevgi bir sıra hallarda 
təqdim edilən pafoslu münasibət deyildir, 
o, təbliğat və təşviqat mövzusu olmazdan 
öncə insanın dərindən anlamalı olduğu 
faktorlarla sıx bağlıdır. Həmin faktorlar 
olmasa, “patriotizm” boş sözdən, “hurrey” 
çağırışlarından başqa bir şey deyildir. 
Patriotizmin bu cür səthi anlamı və “hur-
rey” təbliği müsbət emosiyalar oyatmaq 
əvəzinə, bütöv bir toplumu radikal və ya-
lançı vətənçiliyə sürükləyər ki, bunun da 
sonu mənəvi aşınmadır. 

Belə çxır ki, patriotik Vətən sevgisi-
nin real sosial-psixolioji, emosional və 
intellektual faktoru kimi işlək olmasının 
mühüm şərtləri vardır. Həmin şərtlər bir 
tərəfdən patriotik vətən sevgisinin daxili 
mahiyyətini dərk etməyə yol göstərirsə, 
digər tərəfdən onun milli qürurla daxili və 
obyektiv bağlantısını anlamağa imkan ya-
radır. 

Yuxarıdakı qısa təqdimatdan görünür 
ki, patriotizm birbaşa vətən qaynaqlıdır. 
Yəni insanın Vətəninə münasibətinin 
vacib aspektidir. Burada insanın özünə 
münasibəti ilə Vətəninə münasibətinin 
qarşılıqlı əlaqəsində fərdi identifikasiya 
özəlliyi həlledici rol oynayır. Yəni insan 
fərd olaraq özünü necə empatiya (özü-
nüdərk üçün daxilə “baxış”) edirsə və bu 
prosesin, bütövlükdə, “vətən” adlandırılan 

ümumi anlayışla münasibətlərinin kon-
turlarını (məna və məzmun sərhədlərini) 
necə müəyyən edirsə, o dərəcədə “patri-
otikdir”. 

Patriotik sevgidə özünü dərketmə ilə 
vətəni dərketmə bir-biri ilə ahəngdarlıq 
təşkil etməli, uzlaşmalı, tamamlanmalı 
və ən yüksək səviyyədə harmoniya təş-
kil etməlidir. Bu tərkib elementlərindən 
hər hansı birinin çatışmazlığı patriotizmi 
yarımçıq edir  və o, zamanın sınaqlarına 
dayanıqlı olmur. 

 Bunlardan çıxarıla biləcək nəticə: 
vətənə patriotik sevgi hər bir insanın özü-
nü identifikasiya etməsi prosesində fərdi 
empatiya ilə vətən anlamına münasibətin 
harmoniyasının təzahürüdür! Hər iki tər-
kib hissəsi yalnız fəlsəfi-nəzəri mahiyyətli 
deyildir və ancaq şüurda formalaşmır. 
Patriotik sevgini çox mühüm özəlliyi on-
dan ibarətdir ki, fərd daim özünün təsəv-
vüründə olan identikliyi sosial praktikada 
müxtəlif həyati situasiyalarda sınaqdan 
keçirməli olur. Və yalnız bu iki aspektin 
sintezində onun real olaraq patriotik sev-
giyə malik olub-olmadığı aydınlaşır. 

Bu prosesin başlıca müəyyənedici və 
təşkiledici prinsipi vardır. O da konkret 
situasiyalarda fərdin davranışıdır. İnsan 
kritik situasiyalarda seçimi vətəni naminə 
(məsələn, çətin zamanlarda xalqın, millə-
tin, dövlətin yanında olmaq) etməklə bir, 
öz şəxsi marağına uyğun (məsələn, do-
lanışıq, çörək pulu kimi anlayışları rəhbər 
tutaraq) davranmaqla isə başqa insan tipi 
formalaşdırır. Buradan belə nəticə alı-
nır ki, patriotik sevgi həm real əsaslarla 
tərbiyə edilməlidir, həm də onu ədalətli 
“ölçən sosial-siyasi barometr” olmalıdır. 
Eyni zamanda, bu hissi stimul edən elə 
ümumsosial mexanizmin mövcudluğu va-
cibdir ki, həm daxili empatiyanı, həm də 
fərdin vətənə münasibətini istiqamətlən-
dirə bilsin. Milli qürur məhz bu funksiyanı 
yerinə yetirə bilən ümumi sosial-psixoloji 
və emosional faktordur!

Vurğulanan kontesktdə bu iki fak-
tordan hansı birincidir – yəni milli qürur 
Vətənə patriotik sevgi oyadır, yaxud milli 
qürur Vətən sevgisi əsasında məzmun-

laşır? Məncə, burada situasiya məşhur 
rəssam Eşerin “bir-birini təsvir edən əl-
lər” adlı əsərindəki kimidir: sağ əl sol əli 
və sol əl də sağ əli eyni zamanda, para-
lel, iç-içə təsvir edirlər (yaradırlar). Yəni 
burada bir “özünüyaratma”, “sinergizm” 
vardır. Milli qürurla patriotikVətən sevgisi 
də eyni məntiqlə bir-birini iç-içə, qarşılıqlı 
şərtləndirmə ilə yaradırlar. Bu mənada, si-
tuasiyadan asılı olaraq onların birincilik və 
ikincilik rolları dəyişə bilər, lakin bütün hal-
larda vəhdətdə olmaları dəyişməyən şərt-
dir! Bununla yanaşı, milli qürurla patriotik 
Vətən sevgisinin hər biri üçün əhəmiyyətli 
olan sosial-psixoloji komponentlər vardır 
ki, onların hər birinin bu anlayışların mü-
nasibətlərinin formalaşmasında rolu özəl-
dir. Məsələnin bu tərəfinə baxaq.

³Mən NiPəP"´  
VXalÕna Pilli cavab

Bu, milli ideya kontekstində çox ak-
tual, maraqlı və mürəkkəb məzmunlu 
məsələdir. dünki həm “millət” anlayışına, 
həm “milliliyə”, həm də “milli qürur”un özü-
nün anlamına yanaşmalar fərqlidir. Lakin 
real həyatda hər bir ölkə vətəndaşı özünə 
milli mənsubluqla bağlı sual edir. Bu da 
təbiidir. Buna görə də milli qürur hissinin 
formalaşması birbaşa fərdin öz milli məx-
susluğunu dərk etməsi ilə bağlıdır. 

Azərbaycan xalqı qədimdən özünəxas 
xüsusiyyətlərə malik olan toplum ola-
raq inkişaf etmişdir. Vahid mədəniyyət, 
adət-ənənə, din və dil azərbaycanlıları 
həmişə fərqləndirmişdir. Bu proses bir 
tərəfdən ümumtürk mədəni, mənəvi-əx-
laqi mühitinin, digər tərəfdən isə müsəl-
man mədəni-mənəvi mühitinin qarşılıqlı 
əlaqəsində tarixi təşəkkül tapmışdır. Türk 
mədəni və milli kimliyi daha ümumi miq-
yasda daim öz yerini saxlamışdır. Azər-
baycanlılar həm də dini dəyərlərə son 
dərəcə böyük əhəmiyyət vermişlər. Nəti-
cədə Azərbaycan cəmiyyəti türk toplumu 
kimi özünəməxsus birləşmə, inteqrasiya 
edəbilmə mexanizmlərini hazırlamışdır. 
Bu mexanizmlərin kökündə iki faktorun 

dayandığını düşünürük. 
Birincisi, “Vətən” anlayışı. İkincisi, 

azərbaycançılıq məfkurəsi. Azərbay-
cançılıq azərbaycanlıları Vətən anlayışı 
ətrafında birləşdirir, onların toplum kimi 
özünütəşkil etməsi üçün münbit şərait 
yaradır. Bu baxımdan, Azərbaycan cə-
miyyəti bütövdür, mədəni, mənəvi, əxlaqi 
və sosial-psixoloji özəlliyə malik kollektiv 
yaşam formasıdır. 

Eyni zamanda, azərbaycanlılar ümum-
türk mənsubluğu fonunda var olduqlarını 
dərindən dərk edirlər. “Türk dünyası bizim 
ailəmizdir” tarixi tezisinin bu kontesktdə 
çox güclü və əsaslı təməli mövcuddur. 
Həmin təməli heç bir zaman, heç bir şərt 
daxilində, heç bir qüvvə sarsıda bilməz: 
Azərbaycan əbədiyyən Türk dünyasının 
ayrılmaz hissəsidir. Mənə qalsa, incisidir, 
gözüdür, tayı-bərabəri olmayan zəngin və 
incə mədəniyyət məkanı, mənəvi, əxlaqi, 
ideoloji və siyasi ideyaların qaynağıdır! 
Azərbaycan dili türk dillərinin və bütövlük-
də, dünya dillərinin ən gözəlidir, sözlərinin 
mənalarındakı dərinlik, ifadə orijinallığı, 
məzmun genişliyi və yeniliyə açıqlığı ilə 
başqa dillərdən seçilir! 

Azərbaycan mədəniyyəti tamdır, bü-
tövdür, yeniliyə açıqdır və dinamik inkişaf 
etmək qabiliyyətinə malikdir. Bu mədəniy-
yət kimi Qafqazda milliliklə bəşəriliyi real 
olaraq özündə birləşdirən ikinci nümunə 
yoxdur! Azərbaycan mədəniyyəti çox bö-
yükdür, möhtəşəmdir, sarsılmazdır! Bu 
mədəniyyət ehkam deyildir, bir yerdə da-
yanan deyildir – daim tərəqqidə, inkişafda 
və yeniləşmədədir!

Demək isəyirəm ki, tarixin hökmü ilə 
azərbaycanlılar milli, toplumsal, xalq birliyi-
ni dərindən dərk etmək üçün geniş və dərin 
arqumentlərə, stimulverici və müəyyənedi-
ci faktorlara malikdirlər! Biz azərbaycanlı-
lar üçün milli kimliyimizi müəyyən etmək 
çox asan və qürurvericidir! Bunun sübutu 
tariximiz və bu günümüzdür. XXI əsrin qa-
lib xalqı,  millət olmağımızdır! Bu uğurların 
işığında milli qürura cəmi bir addım qalır. 
Daha dəqiqi artıq milli qüruru duyuruq, hiss 
edirik, onu real həyatda yaşayırıq! 

Bu qələbəni, yaşantını, qüruru bizə 
möhtərəm Prezidentimiz, müzəffər Ali Baş 
Komandanımız İlham Əliyev bəxş etmiş-
dir. Deməli, milli qürurdan danışanda yeni 
liderliyi, bu qüruru yaşatmaq üçün xalqı 
üçün gecə-gündüz zəhmət çəkəni müt-
ləq nəzərə almaq gərəkdir! Bu da bizim 
Vətən, millət, xalq və toplum qarşısında 
patriotik sevgimizin üzvi tərkib elementi 
olmalıdır! Milli kimliyimizi anlamağın mü-
hüm çağdaş faktoru olmalıdır!  

Vurğulanan fikirlərin işığında milli qü-
rurun yaranmasında dil, din və mədəniy-
yət faktorlarının milli ideya kontekstində 
rolu üzərində geniş dayanmaq zərurətini 
qəbul etmək lazım gəlir. 

  (ardı var)

)üzuli QURBANOV,  
 ;Q-nin analitiki�  

fəlsəfə elmləri doktoru

(əvvəli �-ci VəKifəGə)

İrəvan–Moskva münasibətlərində soyu-
manı və gərginliyin ikinci mərhələsini mü-
şahidə etməkdəyik. Birinci mərhələ Azər-
baycanın zəfəri ilə başa çatmış 44 günlük 
müharibənin gedişi və nəticəsi fonunda baş 
vermişdi. Deyəsən, müharibədəki məğlubiy-
yətin şokundan ayılmağa başlayan Ermənis-
tan hakimiyyəti şimaldakı strateji müttəfiqin-
dən əlini üzərək, bütünlüklə Qərbin qucağına 
sığınmağa qərar verib. Axı, eyni vaxtda iki 
stulda əyləşməyin sonsuza qədər davam et-
məsi də mümkün deyildi.    




 
“Rusiya sərhədçiləri İrəvan Beynəlxalq 

Aeroportundan – “Zvartnos”dan çıxarılacaq. 
Belə bir iddia ilə “Factor.am” saytının əmək-
daşı Robert Ananyan çıxış edib. O Ermənistan 
hökumətindəki yüksək çinli mənbəyə istinad-
la deyir ki, bu prosesə yaxın vaxtlarda start 
veriləcək. Etibarlı mənbə belə bir addımın 
hansı zərurətdən yarandığını dəqiqləşdirməsə 
də, artıq siyasi qərarın verildiyinə əminliyini 
açıqlayıb. 

Aydın məsələdir ki, ortalıqda İrəvanın 
qəbuluna cürət etdiyi siyasi qərardan söhbət 
gedə bilər. Məsələnin bizim üçün daha ma-
raqlı tərəfi həm də ondan ibarətdir ki, Rusiya 
sərhədçilərinin “Zvartnos” hava limanında 
yerləşməsi və burada xidmət aparması hö-
kumətlərarası razılaşma ilə tənzimlənmir. 
Sadəcə, 1992-ci ildə İrəvan və Moskva ara-
sında Rusiya sərhəd qoşunlarının Ermənistan 
ərazisində statusunu və fəaliyyətini tənzim-
ləyən anlaşma imzalanıb. İntəhası, həmin ra-

zılaşmanın mətnində rus sərhədçilərinin hava 
limanında xidmət həyata keçirməsi ilə bağlı 
bənd yoxdur.

“Factor.am” apardığı araşdırmanın nəticə-
sində məsələnin daha bir maraqlı tərəfini üzə 
çıxarıb. Məlum olub ki, Rusiya sərhədçiləri 
“Zvartnos” hava limanında xidmətlərini Er-
mənistan Milli Təhlükəsizlik Nazirliyi və Ru-
siya Federal Təhlükəsizlik Xidmətinin sərhəd 
qoşunları komandanları arasında imzalanmış 
sənədin əsasında aparırlar. Bundan sonra 
saytın Rusiya sərhədçilərinin hava limanın-
dan çıxarılma müddəti ilə bağlı ünvanladığı 
konkret sualına Ermənistanın xüsusi xidmət 
idarəsindən belə bir informasiyaya malik ol-
madıqlarını bəyan ediblər.      

=ƏRURø 6TATø6TøKA�

 Ermənistan iqtisadiyyatının aparıcı 

sahələrində 100 faiz və ya qismən Rusiya 
kapitalı ilə 40-dan çox iri müəssisə fəaliyyət 
göstərir� 


 Daxili bazarda təbii qazın inhisarçı 
satıcısı 1997-ci ilin dekabrında yaradılmış 
“Qazprom Armenia” Rusiya–Ermənis-
tan QSC-sidir (səhmlərin 100 faizi Rusiya 
“Qazprom” şirkətinə məxsusdur)�


 2002-ci ildə Ermənistan, təxminən, 98 
milyon dollar borcunu ödəmək üçün 5 müəs-
sisəsini Rusiyaya verib� 


 Rusiyadan Ermənistana ildə 2,5 milyard 
kubmetr qaz nəql edilir. 1000 kubmetr qaz 
üçün Ermənistan 165 dollar ödəyir� 


 2006-cı ildən fəaliyyət göstərən 
İran–Ermənistan qaz kəməri də Rusiyanın 
“Qazprom” şirkətinə məxsusdur�


 Ermənistan ÜDM strukturunda vasitəsiz 
xarici investisiyalar 5 faiz təşkil edir. 2022-ci 
ildə ölkəyə rekord məbləğdə – 1 milyard dol-
lar cəlb edilib və bunun böyük hissəsi – Ru-
siyadandır� 


 ölkədən ixracın 51 faizi Rusiyanın pa-
yına düşür� 


 2008-ci ildə Ermənistan dəmir yolları 
30 il müddətinə Rusiya şirkətinin konsessiya 
idarəçiliyinə keçib. 

Bu statistikanı Ermənistan Mərkəzi Ban-
kının rəhbəri Martin Qalstyan Beynəlxalq 
Valyuta Fondunun illik konfransında səsələn-
dirib.

Və indi ortaya belə bir sual çıxır: Ermə-
nistan Rusiyadan qopmaqla, faktiki surətdə, 
bütün bunlardan məhrum olacağı təqdirdə 
Qərb itkini kompensiyaya edəcəkmi? Yaxud, 
İrəvanı bu yola sövq edən həmin Avropa və 
ABŞ axıradək onun arxasında duracaqmı? 

Bu məqamda keçən il noyabrın  15-də 
ABŞ Nümayəndələr Palatasının Xarici 
Əlaqələr Komitəsinin Avropa və Avrasiya 
altkomitəsində “Dağlıq Qarabağın gələcəyi” 
mövzusunda keçirilən dinləməni xatırlatmaq 
yerinə düşür. Ermənipərəst konqresmenlərin 
təşəbbüsü, ABŞ Dövlət katibinin Avropa və 
Avrasiya məsələləri üzrə köməkçisi Ceyms 
O¶Braynın və ABŞ-ın Beynəlxalq İnkişaf 
Agentliyinin (USA,D) rəhbərinin Avropa və 
Avrasiya bürosu üzrə köməkçisinin müavini 
Aleksander Sokolovksinin iştirakı ilə baş tu-
tan həmin dinləmədə O¶Brayn Ermənistan ha-
kimiyyətinin xarici münasibətlərin çoxşaxəli 
spektrinə açıq olduğunu və ABŞ rəhbərliyinin 
bu istiqamətdə Ermənistana ehtiyac duyulan 
dəstəyin verilməsinə çalışdığını bildirmişdi. 
Konqresin açıq anti-Azərbaycan xarakterli 
mövqeyinə rəsmi Bakının kəskin reaksiya-
sını, ardınca Dövlət katibi Antoni Blinkenin 
Prezident İlham Əliyevə telefon açaraq, on-
dan Ceyms O¶Braynı qəbul etməsi ilə bağlı 
xahişini, axırıncının Azərbaycana məlum 
“üzr xahlıq səfərini” də unutmamışıq.

***
Görünən odur ki, Paşinyan iqtidarı ermə-

ni cəmiyyətini tədricən anti-Rusiya məcrası-
na salmağı bacarıb. İndi Ermənistanda təkcə 
şovinist-radikal siyasi kəsim deyil, dünən 
Rusiyaya meyilliliyi ilə seçilən dairələr, nü-
fuzlu siyasi xadimlər, eks-nazirlər, deputatlar 
da Moskvaya güvənmədiklərini açıq şəkildə 

dilə gətirirlər. Ermənistan parlamentinin keç-
miş deputatı, siyasətçi Azad Arşakyan mövzu 
ilə bağlı mətbuata üsyankar açıqlama verib. 
Onun sözlərinə görə, Rusiyanın təsir dairə-
sində qaldıqca Ermənistan özünün suveren 
resurslarını artıra bilməyəcək: “Nə qədər ki, 
Rusiyanın Ermənistana təsir rıçaqları var, biz 
suveren resurslarımızı artıra bilmərik. Həmin 
ordu (Rusiyanın Gümrudakı 102 saylı hərbi 

hissəsi nəzərdə tutulur – red.) bizim resurs-
larımızı məhdudlaşdırmaq üçündür. Biz indi 
öz ərazimizdən qaz kəməri çəkə bilmərik. 
Başa düşürsünüzmü ki, Avropa İttifaqında 
bazarı olan sənayeni ölkəmizdə təşkil edə bil-
mərik? Araz çayını kim keçməlidir? Türkiyə 
Araz çayını keçmək istəyir, rus sərhədçisi 
buna qadağa qoyur? Onların bizsiz də bir-biri 
ilə əlaqəsi var. Bizimlə məsləhətləşmirlər. O 
sərhədçilər (ruslar) bizim təhlükəsizliyimizi 

qorumur, onlar qaçaqmalçılığı qoruyur. Qərb 
NATO vasitəsilə ruslara deyir ki, bütün xalq-
lar bərabərdir. Bizsə deyirik ki, rus ordusu Er-
mənistanı tərk etməsin, o, bizi qoruyur. MDB 
Rusiyanın gizli adından biridir. 1991-ci ildə 
Ermənistan əhalisinin 99 faizi referendumda 
Rusiya hərbi bazasından, rus “sapoq”undan, 
bolşevizmindən imtina etdi. Biz demişik ki, 
artıq ruslara güvənmirik. Rusiyanın bu bölgə-
də mövcudluğu erməni xalqı üçün məhvolma 
taleyinə çevrilib”.

gzünü Qərbin yorğanının altına dürtməyə 
qərar verən rəsmi İrəvanın bölgədə böyük 
güclərin “maşası” olmaqdan əl çəkmədiyi 
aydındır. “Qoca qitə”də və okeanın o tayın-
da “maşa”nın vasitəsilə Cənubi Qafqazda 
yeni müharibəni körükləndirməyə çalışan 

qüvvələrin varlığı sirr deyil. Azərbaycan isə 
sülh istəyir. Amma, eyni zamanda, hadisələrin 
istənilən istiqamətdə inkişafına hazırdır. Bakı 
özünün son 30 illik təcrübəsində “sülh istəyir-
sənsə, müharibəyə hazırlaş” aksiomunun hər 
zaman qüvvədə olduğunu gördü və bunu bir 
daha unutmayacaq.  

İmran BƏ'İR;ANLI  
;Q

İrəvanın seçimi: ya döz, ya da düz! 

Asif NƏRİMANLI�  
siyasi analitik 

Rusiya sərhədçilərinin hava limanın-
dan çıxarılması barədə informasiya Er-
mənistan hakimiyyətinin, ümumiyyətlə, 
qoşunun ölkədən çıxarmaq planının prak-
tiki müstəviyə keçirməsi sayıla bilər. Bu 
məlumat doğrudursa, rəsmi İrəvan bunun-
la iki gediş edir.

Birincisi, Qərbin istəyini müəyyən 
qədər yerinə yetirməklə təzyiqi azaldır və 
hərbi dəstəyin artırılmasına nail olur. Qər-
bin Rusiyanı Ermənistandan çıxararaq, 
onun yerinə gəlmək və bölgədə möhkəm-
lənmək niyyəti bəllidir. Fəqət Ermənistan 
hakimiyyəti bunu yalnız siyasi ritorika sə-
viyyəsində edir, əməli addım atmır. Qər-
bin bununla bağlı İrəvana təzyiq göstərdi-

yi istisna deyil. İndi İrəvan praktiki addım 
atdığını Qərbə göstərir. 

İkincisi, rəsmi İrəvan Moskvaya ata 
biləcəyi addımları göstərir və bununla 
şimaldan təzyiqi azaltmağa çalışır. Eyni 
zamanda, rus sərhədçilərin çıxarılması ilə 
gələcəkdə Rusiya hərbi bazasının çıxa-
rılmasının da əsasını qoyur. Ermənista-
nın yeni konstitusiya layihəsində xarici 
ölkənin bu ölkədə hərbi mövcudluğunun 
qadağan olunacağı haqda məlumatlar var. 
Mümkündür ki, Ermənistan hakimiyyəti 
yeni konstitusiyanın qəbulundan öncə bu 
istiqamətdə addımlar atmağa başlayıb.   
Təbii ki, Rusiya bunu cavabsız qoyma-
yacaq. Siyasi və iqtisadi müstəvidə rıçaq-
ların işə salınması gözləntisi var. Amma 
iqtisadi sferadan fərqli olaraq, siyasi 
müstəvidə təsir imkanları əvvəlki qədər 
deyil. Bu baxımdan, daha çox iqtisadi təz-
yiqlər edilə bilər.

Yaranmış vəziyyət bölgədə Qərb–Ru-
siya qarşıdurmasının daha da kəskinləşə-
cəyi deməkdir. Bu qarşıdurma Azərbay-
can üçün də risklər vəd edir. Çünki Qərb 
Ermənistanın Rusiyadan və KTMT-dən 
uzaqlaşması məqsədilə Azərbaycanla sər-
həddə təxribatları körükləyə bilər. Ermə-
nistan hərbi baxımdan Azərbaycan qarşı-
sında duruş gətirə bilməz, amma mümkün 
təxribatlar zəminində rəsmi Bakıya təz-
yiqlər arta bilər.

Ekspert rəyi

III məqalədə gəlinən son qənaət 
liderin azad və güclü multikultural 
cəmiyyəti formalaşdırmaq əsasında 
onun ədalətə inamını bərpa etməsi 
ilə bağlı idi. Bunu müəyyən edilmiş 
prinsiplər üzrə milli ideyanın real-
laşması üçün “sağlam təməl fəaliy-
yət sahəsi”nin yaranması kimi də 
təsəvvür etmək olar. Əlbəttə, bura-
da “sağlam təməl fəaliyyət sahəsi” 
siyasi və sosial-mədəni aspektləri 
özündə birləşdirən nəzəri metafo-
radır (məcazdır). Onun da bir neçə 
komponenti vardır. Onların sırasın-
da milli qürur xüsusi yer tutur.  


